
Sygyzyllä oli se Kegrinpäivä. Sygyzyllä tol’kko oli t’yön perranda-aigaa. “Kezräkkiä 
t’erämbi langua, lapset! Ei ni Kegri tulou, ni t’eilä kiät kolottiu!”  

No a meil’ä oli tiäl’ä t’otkalla, siid’ä miun podruškan oli t’otka, Suondärvessä, no 
ni hänel’ä oli syndymästä käzi n’äin, rovno oldii sormet, syndyn niin siid’ä. A 
meil’ä pid’äy tiijustaa, što mint’än hän on käzi lyhyt, t’äst’ä hänel’ä. Kezriäy, ni 
män’e kuin kezräzi, n’äin. No dai myö sanomma: 

— Ol’oi-t’otka, mid’äbä on siula käzi se n’äin, sormiloi eule? 
No nin kezriäy, ni yhet vai ny ykkäzet, ku pikkarazet ku b’ol’bozet näi. 
— A vot, sanou, työ lopekkua kezrät’ä, pangua ikkunalla keräne, sanou, a ei, ni 

tulou miun luaduu Kegri, sanou, da kolottiu da vot tämmöine käzi teil’ä lienou. 
A myö kuoželija luajima päriest’ä danin kezriämää rubiema, g’ei Kegri krop is. 
— Mimmone oli se Kegri? Nägikö, vain tak govorili? 
— Eigo ožututtuahuže se meil’ä. Prosto tak govorittii, što Kegri tulou, kiät kolottiu 

teil’ä, ku että... Kezräkkiä t’yöd’ä. T’yöd’ä luajikkua, pangua keräne ikkunalla. 
Kegri tulou, kiät kolottiu. 

— Se oli kezriännän emändä? 
— No, kezriän’n’än, se štobi langua olis. 

J. I. — Ka mie en tiijä, ka o, mitä šanottih, a kuulima, jotta oli Kekrin päivä. No 
oli, oli. Vanha rahvaš šanottih. Vielä šanottih, jotta Kekrihän še kellot kirvottau 
elukoilta kaklašta, jotta pitäy Kekrinä kellot kaklašta heittyä. Šen mie muissan, a 
tiijä en, jotta konša še on. 

P. I. — Šykyšyllähän ne kellot heitetäh pois kaklašta. 
J. I. — Ka no še onki Kekrin päivä, še, siinä šyyštalvešta. 

Kegrie mainittih, kuulin, mistä mainittih: Kegri, Kegri tulou, Kegri tulou. En tiijä, 
mimmoni še oli Kegri... Pöläteldih: Kegri tulou... En uroa sanuo, oligo hän sygyžyllä 
vain kežällä, vain millä aigua se Kegri käveli... Oli, oli, muissan, Kegrie mainittih, 
jotta Kegrin päivä on. No oldih ne kaikki yksityizenä, mainittih, konža jedinoli no 
žiili. Niidä Kegrin päivie šilloin piettih... 

